
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
«Коми Республикаса официальнöй Öтуввез-портал йылысь» Коми Республикаса Правительстволöн 2007 во сентябр 24 лунся 222 №-а шуöмö вежсьöмъяс пыртöм йылысь 
Коми Республикаса Правительство шуис:
1. Пыртны «Коми Республикаса официальнöй Öтуввез-портал йылысь» Коми Республикаса Правительстволöн 2007 во сентябр 24 лунся 222 №-а шуöмö вежсьöмъяс (водзö – вежсьöмъяс) содтöд серти.

2. Тайö шуöмыс вынсялö 2010 вося январ 1 лунсянь, 1 подпунктса вежсьöмъяс кындзи, кутшöмъяс вынсялöны тайö шуöм примитан лунсянь.

Коми Республикаса Юралысь                                                             В. Торлопов

Сыктывкар

2009 вося октябр 22 лун

301 №

Коми Республикаса Правительстволöн

2009 во октябр 22 лунся 301 №-а шуöм дорö
СОДТÖД

ВЕЖСЬÖМЪЯС, 

кутшöмъяс пыртöма «Коми Республикаса официальнöй Öтуввез-портал йылысь» Коми Республикаса Правительстволöн 2007 во сентябр 24 лунся 222 №-а шуöмö 
«Коми Республикаса официальнöй Öтуввез-портал йылысь» Коми Республикаса Правительстволöн 2007 во сентябр 24 лунся 222 №-а шуöмын:

1) Официальнöй Öтуввез-порталö юöр пыртан да сы бöрся видзöдан пöрадокын, мый вынсьöдöма шуöмын (1 №-а содтöд):

а) 6 пункт гижны тадзи:

«6.  Коми Республикаса государственнöй органъяс, Коми Республикаын меставывса асвеськöдлан органъяс да федеральнöй органъяслöн государственнöй власьтса мутас органъяс, кодъяс меститчöмаöсь Коми Республика мутасын, аскежысь пыртöны юöр да сы бöрся видзöдöны тайö Пöрадоклöн 3 пунктса 1 подпунктын пасйöм юöртан блокын, лоöны пасйöм юöртан блоклöн Администраторъясöн.»;

б) 9 пункт гижны тадзи:

«9. Коми Республикаса государственнöй органъяс, Коми Республикаын меставывса асвеськöдлан органъяс да федеральнöй органъяслöн государственнöй власьтса мутас органъяс, кодъяс меститчöмаöсь Коми Республика мутасын, кодъяс оз лоны пасйöм юöртан блоклöн Администраторъясöн тайö Пöрадоклöн 3 пунктса 1 подпунктын пасйöм юöртан блокын официальнöй Öтуввез-порталлöн  юöр сетан лöсялана юкöдъясö юöр пыртöм да сы бöрся видзöдöм могысь мöдöдöны Медыджыд администраторлы официальнöй Öтуввез-порталö сійöс пыртöм могысь юöр.»;

в) 10 пункт «Öтуввез-порталын» кывъяс бöрын содтыны «тайö Пöрадоклöн 9 пунктын пасйöм дырйи» кывъяс;
2) Официальнöй Öтуввез-порталö юöр пыртöм да сы бöрся видзöдöм кузя экспертнöй комиссияö пырысьяс лыдö, мый вынсьöдöма шуöмöн (2 №-а содтöд)  пыртны П.О.Марущакöс - Коми Республикаса Юралысьлöн да Коми Республикаса Правительстволöн Администрацияын Йöзкöд йитöд кутан веськöдланінса начальникöс вежысьöс, киритны пырысьяс лыдысь Д.Н.Челпановскийöс, Я.С.Бордюгöс, М.Б.Тарбаевöс;

3)  Коми Республикаса официальнöй Öтуввез-портал пыр юöртан да консультация услугаяс сетан регламентын, мый вынсьöдöма шуöмöн (4 №-а содтöд):
а) содтыны выль татшöм II юкöд:

«II. Коми Республикаса официальнöй Öтуввез-порталöн вöдитчан технология, уджтасса да лингвистика средствояс дорö корöмъяс

51. Сайтын вöдитчан технология да уджтасса средствояс могмöдöны:

1) сайтын йöзöдöм юöръяс дорйöм, юöръяс видзöм, сiйöс киритöм бырöдöм да öлöдöм, санкциятöг вежöм да копируйтöм, а сiдзжö юöр обработайтöмлысь штатнöй режим торкöм, кытчö пыртö мукöд юöртан системакöд öтув уджалöм;

2) вöдитчысьясöн сайтын йöзöдöм юöрöн вöдитчöм паськöдöм да ас вöляысь паськöдöм веб-обозревательяс подув вылын;

3) Öтуввез-порталлöн дугдывтöм удж, юöртан ресурсъяс жугöдöмысь да санкциятöм пырöмысь видзöм, юöртан системаса вöдитчысьяслысь правояс юклöм;

4) юöртан система йöзöдысь да уджалысь техническöй средствояс дорö матыстчöм дзескöдöм.

52. Юöр видзöм могысь могмöдöны:

1) технология оборудование дорö, кöнi меститчöмаöсь уджтас могмöдан средствояс, матыстчöм дзескöдöм;

2) сайткöд уджалiгöн операцияяслöн учёт электроннöй журнал нуöдöм;

3) вируслы паныд видзан средствоясöн вöдитчöм;

4) резервнöй носитель вылö, мый могмöдö сiйöс бурмöдöм, юöр быд лун копируйтöм.

53. Сайтын юöр йöзöдöны роч да коми кывъяс вылын, а сiдзжö содтöд мöд кыв вылын. Суйöрсайса юридическöй кывкутысьяслöн да торъя йöзлöн нимъяс вермасны пасйыны латинскöй алфавит шыпасъясöн.»;

б)  II – V юкöдъяс лыддьыны III – VI юкöдъясöн. 

Комиöдіс   Коснырева Е.Г., 
3516 пас

